
Қазақстан Республикасының «Мəңгілік Ел» ұлттық идея-
сы негізіндегі саяси бастамалар сөзсіз саяси тұрақтылық 
тұжырымдамасымен ұштасады. Саяси тұрақтылық саясаттың 
өзгерістерге, ин новацияларға төзімділігінің, оның икемділігінің 
маңызды көрсеткіші, уақыт талаптарын қа былдай білу жəне 
оларға жауап беру қабілетіне ие екендігінің белгісі. Заңға 
негізделген легитимді, əділ саясат күйретудің қаупінің, 
əлеуметтік шиеленістің ұлғаюының сырын сыртқа шығармайды, 
ол саяси тұрақтылықтың негізі жəне кепілі болып табылады. 
Сонымен қатар, саяси тұрақтылықты қамтамасыз ету саясатты 
дамыту мен жетілдірудің терең қайнар көзі, табысты, нəтижелі 
саяси қызметтің міндетті шарты. Қазақстан Республикасының 
Президенті Н.Ә. Назарбаев елдегі реформа туралы «Қазақстан 
тəуелсіз, егемен мемлекет ретінде орнықты, бейнелеп айтқанда, 
дүниежүзінің саяси картасынан өз орнын тапты. Мемлекеттілікті 
нығайту мен күшейту мəселелерін шеше отырып, ұлтаралық 
келісімге, саяси тұрақтылыққа, демократиялық үрдістердің 
дамуына, жаңа саяси институттардың қалыптасуына ерекше 
маңыз бердік жəне береміз. Елімізде азаматтық құқықтар мен 
адам бостандығына басымдылық берілген» – деп жазған бола-
тын [1].

Қазақстан Республикасының даму стратегиясының жеті 
ұзақмерзімді басымдылықтарының ұлттық қауіпсіздік пен 
ішкі саяси тұрақтылық еліміздің саяси жүйесінің дамуына,  
саяси жүйенiң өзгерушi əлеуметтiк жағдайға икемдi бейiмделу 
қабiлетiнiң жетілуіне жəне талап-қолдау мен саяси шешiм-
əрекет арасында керi байланыстың тиiмдi механизмiнiң 
қалыптасуына маңызды рөл арттырады. Еліміздегі саяси 
дамудың мақсаты саяси институттар жəне ашық түрдегi саяси 
жүйе арқылы бiрте-бiрте күрделенiп келе жатқан экономикалық 
жəне əлеуметтiк мəселелердi шешу болып табылады.

Дегенмен, заманауи əлем «қоғам тəуекелдері» концеп-
циясының шеңберінде жүзеге асады, тəуекелдер біздің өмірі-
міздің бір бөлшегіне айналды. «Қоғамдық тəуекелдердің» басты 
мақсаты болып тұрақтылық, əсіресе, саяси тұрақтылық ретінде 
түсінілетін қауіпсіздік саналады. «Рефлексивті модернизация» 
жəне «жалпыға бірдей тəуекел қоғамы» концепцияларының ав-
торлары атап көрсеткендей, заманауи қоғам «байлықтың өндіру 

логикасы» жəне оны барынша əділ бөлудің 
тəсілдері «тəуекел өндіру логикасына» ауыса-
тын түрлендіруші тəуекелдерден тұрады [2].

Ғылым мен технологияның өсуімен, соны-
мен қатар институционалдық өзгерістер нəти-
жесінде тəуекел ортасы үнемі көбеюде. Тəуекелді 
түрлерінің бар екендігін саналы сезіне отырып, 
қоғам «жақсыға» қол жеткізу емес, бəрінен бұрын, 
«жаманның» алдын алу ретінде түсінілетін, 
яғни «тең құқықсыз қоғам» құндылықтарының 
жүйесінің орнын «қауіпсіз емес қоғам» 
құндылықтарының жүйесі басатын заманауи 
қоғамның жəне əлеуметтік игіліктің негізгі шар-
ты ретінде қауіпсіздік пен тұрақтылықтың анық 
қажеттілігін түсінуде [2, с. 14, 21].

Қазақстандағы заманауи жағдай əлемдегі 
процестерден тыс емес, өзара тікелей байла-
нысты жəне өзара тəуелді. Әлемдік түрлі дағ - 
дарыс туғызған жайсыздықтар арқылы 
тəуекелдік сипат алуда. Қорларды жүзеге асы-
рудағы саяси тұрақсыздықтар тəуекелдері 
сапалық та, сандық та бұзылыстар арқылы 
туындауы мүмкін. Сандық бұзылыстар жағ-
даят тық сипатқа ие, сонымен қатар, билік 
технологияларының ауысуының қажеттілігін 
жəне саяси режимнің өзгеруін көрсететін 
сапалық бұзылыстар секілді дағдарыстар өсе 
түскен жағдайда, өз сапасын өзгертпестен сая-
си жүйе арқылы игеріледі. Қазақстанның саяси 
жүйесінің қарастырылып отырған тəуекелдері 
оның экстракциялық саясатының жүзеге асуы-
мен байланысты. Парламенттік дағдарыс сияқты 
оқиғалардың жиілеуі тəуекел ықтималдылығы 
анықтаудың негізі болып табылады. 

Саяси жүйе өз тұрақтылығын игілігіндегі 
қор есебінен сақтап қалуға ұмтылатындығы 
белгілі. Бұл қорлар, өз кезегінде, оның азаматтық 
қоғаммен өзара қатынасымен, тіке жəне кері бай-
ланыс сипатымен анықталады. Саяси ғылымдар 
теориясында олар саяси тұрақтылықтың рет-
теу ші жəне экстрациондық типтері ретінде 
та нымал. Саяси жүйенің басқару, реттеу, 
индивидтердің жəне топтардың іс-əрекеттерін 
координациялау, азаматтық қоғамға ықпал ету 
қабілеттерін біз, көбінесе, заң, жарлық, бұй рық 
сияқты тікелей мəжбүрлеу шаралары арқылы, 
сонымен бірге, бағаларды жəне еңбекақыны 
реттеу, қоғамдық пікірге ықпал, салық төлеу 
сияқты т.б. жанама механизмдер арқылы жүзеге 
асатын мемлекеттің реттеуші саясаты деп 
атаймыз. Тұрақтылықты қамсыздандырудың 
экстракциялық саясаты адами, интеллектуалдық 
жəне физикалық ресурстар сияқты қажетті 
қорларды табумен байланысты. Саяси жүйе 

қорлары азаматтық қоғамның даму деңгейіне 
тікелей тəуелді. Бұл жүйе өкілеттік билік ор-
гандарына таңдау, мемлекеттік жəне əскери 
қызметке тарту, партиялық аппаратқа араласты-
ру, саяси құрылымдарға эксперттік-анализдік 
қызмет көрсету, саяси жүйе институттарының 
бюджетін толтыру механизмдері жəне т.с.с. 
Мемлекеттің ресурстық мүмкіншілігі қандай 
болса, ол соншалықты өмір сүреді. Қазақстан 
өзінің саяси тұрақтылығын қамсыздандыру 
үшін экстракциялық саясат мүмкіншіліктерін 
белсенді түрде қалыптастыруды жəне дамытуды 
жалғастыруда. 

Тəуекелдің жоғары деңгейінің басты белгісі 
болып саяси жүйенің негізгі түйінінің жəне билік 
институттарының əлсіреуі, жалпыға бірдей 
белгісіздік пен сенімсіздік наразылықтарының 
өршуі саналады. Саяси жүйе арқылы тұты-
нылған əлеуметтік технологиялардың барлық 
қорларының шекті өнімі саяси жүйенің негізгі 
тəуекелі болып есептеледі.

Биліктің тиімсіздігі не реформаларға, не 
революциялық түбегейлі өзгерістерге алып 
келетін лигитимділік дағдарысына ұшыратады. 
Билік жəне басқару жүйесіндегі қайшылықтарды 
мойындай отырып, Қазақстан Республикасының 
Президенті Н.Ә. Назарбаев 2015 жылғы қайта 
сайлаудан кейін мемлекеттік шенеуніктердің 
кəсібилігін көтеруге, сот жүйесін реформалауға, 
мемлекеттің халыққа есеп беруге міндеттілігін 
қамтамасыз етуге, экономиканы диверсифика-
циялау жəне шетелдік инвестицияларды тарту 
есебінен экономикалық өсуді ынталандыруға 
бағытталған бес институционалдық реформа-
ны жүзеге асыру бойынша 100 нақты қадамнан 
тұратын «Ұлт жоспарын» ұсынды.  «Қазақстан - 
дық қоғам өзгерістерге біртіндеп бейімделіп 
келеді. Бұл бізге ішкі қайшылықтардың шиелені-
суінен сақтануға, саяси тұрақтылықты күшейтуге 
мүм кіндік беретін маңызды фактор. «Алдымен – 
күшті мемлекет пен экономика, сосын – саясат» 
принципін бұзу қоғамды «сындыратындығын» 
көптеген елдердің тəжірибесі көрсетіп отыр. 
Бірінде саяси режимдердің бұзылысы жүріп жат-
са, екіншілерінде – экономиканың құлдырауы, 
кикілжіңдер туындап, тіпті азаматтық соғыстар 
болып жатыр. Біз мұны түрлі елдердің тарихы-
нан білеміз жəне бүгінде көптеген мемлекеттер-
де өз көзімізбен көріп жүрміз. Соңғы азаматтық 
соғыстар мен əлемнің түрлі аймақтарындағы 
қанды кикілжіңдердің кезектесуі мұқият ой ла - 
нылмаған жəне жеделдетілген демократиза-
ция мемлекеттің тұрақтылығына кепіл бол  май-
тындығын жəне тиімді экономикалық модерни-

зацияны қамтамасыз ете алмайтындығын 
көр сетті», – деп, атап өтті Қазақстан көшбасшы-
сы [3]. 

Ережеге сай, биліктің тиімсіздігінің алдын 
алу экономика саласындағы реформалардан, 
əлеуметтік институттар мен институционалдық 
құрылымдар билігі жарамсыздар үшін жаңа 
нарықтық қатынас қалыптастыру ұмтылысы-
нан басталады. Алайда, жоғары деңгейдегі 
инерцияға ие, басқарудың жəне қатар бағыну дың 
күрделі ұйымдастыру құрылымымен қолайсыз-
дандырылған саяси жүйелер институтта ры -
ның өзі тəуекелдерді күшейте отырып, рефор-
малардың жолындағы кедергілерге айналады. 
Сондықтан да, экономикалық реформаларды 
жүзеге асыра отырып саяси элитаның өзі де 
маңызды өзгерістерге дайын болуы тиіс. 

Саяси жүйе тəуекелдерінің ерекшелігі 
биліктің барлық механизмдерін, оның заңнама-
лық жəне конституциялық процестерін қоз-
ғауында болып табылады. Мысалы, Парламентті 
тарату жəне Республиканың заңнамалық билік 
органдарының мерзімінен бұрынғы сайлауы 
билік дағдарысының белгісі болып саналады 
жəне қазақстандық саяси процесте бұл қалыпты 
құбылысқа айналды, оның үстіне соңғылары 
өзінің дəрменсіздігін мойындап, өзін-өзі тара-
туда. Сөйтіп, 2016 жылдың наурызында өткен 
Мəжіліс сайлауы тəуелсіз Қазақстан тари-
хындағы алтыншы парламенттік сайлау болды. 
Мерзімінен бұрын өткізілетін сайлаулардың  
басты себебі қаржылық жəне экономикалық 
дағда рыстармен, сайлау процесін өткізуге 
алаңдамай, мүмкін болатын дағдарыстың алдын 
алуға жұмылдырылумен түсіндіріледі. Тағы бір 
аргумент Мəжілісті жаңарту қажеттілігі болып 
саналады. Қазір 107 депутаттың 67 мəжіліс де-
путаты бірінші депутаттық мерзімді аяқтауда. 

Қазақстандық тəжірибеде заңнамалық қыз-
метте 1999 жылы сайланған жəне бірнеше 
депутаттық мерзімді атқарған депутаттар да бар. 

Қазақстанның саяси тəжірибесінде тек 
парламенттік сайлаулар ғана емес, сонымен қа-
тар, президенттік сайлаулар да мерзімінен бұ-
рын өткізілді. 

Алғаш рет Қазақстан тарихында саяси пар-
тиялар шынайы билік тұтқасына, 1999 жылғы 
мемлекеттік даму бағдарламасын қабылдауға 
ықпал ету мүмкіндігіне қолжеткізді. Сол кез-
де Қазақстанда алғаш рет партиялық тізім бой-
ынша сайлау енгізіліп, 10 депутат сайланды. 
Демократиялық өзгерістің жетістігі төрт пар-
тиямен 7%-дық кедергіні игеру болды: Отан 
– сайлаушылардың 30,9 дауысы, төрт орын, 

Қазақстанның Коммунистік партиясы – 17,7% да-
уыс екі орын, Қазақстанның Ауылшаруашылық 
партиясы – 12,6% екі орын жəне Қазақстанның 
Азаматтық партиясы 11,2% екі орын. 2007 
жылы Қазақстан Республикасының Конститу-
циясына енгізілген өзгерістерге сəйкес сайлау-
лар тек партиялық тізім бойынша өткізіледі жəне 
Мəжілістің 9 депутатын Қазақстан халқының 
Ассамблеясы сайлайды. 

1999 жылғы сайлауда «Нұр Отан» пар-
тиясының ізашары «Отан» билеуші партиясы 
партиялық тізім бойынша бар болғаны 30,9% 
дауыс жинап, нашар нəтиже көрсетті. Ол кезде 
партия атынан шығушы кандидаттар 19 бір ман-
датты округта жеңіп шыға алды жəне партия па-
латада 23 орын алды. 

«Нұр Отан» 2007 жылы сайлаушылардың 
88,4 пайыз дауысын жинап, ең жақсы нəтиже 
көрсетті. Сол сайлауда билеуші партия жеті 
аймақта сайлаушылардың 90%-дан астам дау-
ысын жеңіп алды. Тарихи нəтиже Нұр Отанға 
97,3% сайлаушы дауыс берген Батыс Қазақстан 
облысында көрсетілді.

Соңғы жылдарда оппозиция бірінші рет 
аймақтағы жеңісті 2004 жылы ұстап қалды, ол 
кезде Қызылорда облысында «Ақ жол» партия-
сы үшін 37,95% сайлаушы дауыс берсе, «Нұр 
Отан» партиясына – 34,49% дауыс берген. 2004 
жылғы сайлауда Қызылорда облысымен шама-
лас дауыс көрсеткішін оппозициялық «Ақ жол» 
партиясына 32.74% дауыс берген Маңғыстау об-
лысы көрсетті. Алайда ең наразылық көрсеткен 
Алматы болды. Билеуші партия Алматыда 
ешқашан 70%-дан артық дауыс жинамады, ал 
оппозиция əрқашан жақсы нəтиже көрсетті. 
2007 жылы ЖСДП Алматыда сайлаушылардың 
23 пайыз дауысын жинады, ал 2012 жылы ел 
бойынша еш жерде оған бес процент те дауыс 
бермегенде, ол Алматыда 11%-дан сəл аз дауыс 
жинады. 

2016 жылы өтетін алтыншы парламенттік 
сайлау мерзімінен бұрын болсын не болмасын 
ондағы қатысатын партиялардың аздығымен 
есте қалатын болады.

1999 жылғы сайлауға 9 саяси партияның 
өкілдері, 2 бірлестік жəне тəуелсіз кандидаттар 
қатысты, сонымен қатар, азаматтардың бар - 
лығына қарсы дауыс беруге құқығы болды 
(7,1%). 2004 жылы сайлауға 8 партия мен 2 сай-
лау блогы қатысты, сайлау блоктарын кешірек 
қалыптастыруға тыйым салынды. 2007 жəне 2012 
жылғы сайлауларға 7 саяси партия қатысты  [3].

2016 жылы сайлауға үш парламенттік пар-
тия: «Нұр Отан», «Ақ жол» мен «ҚКХП» жəне 

Мемлекеттің саяси тұрақтылығы бекемді дамуының белгісі ретінде

«Бірлік» бірлескен саяси партиясы қатыса 
алады. 

Іnformburo.kz жүргізген сауалнама мəлі-
меттері бойынша дауыс беруге қаты су шылардың 
52,5%-ы жарысқа түсуші партиялардың бар-
лығының да бағдарламасын қызықсыз деп 
санаған. Ең қызықсыз бағдарлама «Нұр Отан» 
партиясының бағдарламасы деп танылып, 29,2% 
дауыс жинаған. Ал ҚР парламент Мəжілісі 
депутаттарының сайлауына алғаш рет қатысып 
отырған «Бірлік» бірлескен саяси партиясының 
сайлауалды бағдарламасы онша іш пыстырарлық 
емес деп есептелген [5].

Сауалнамаға қатысушылардың 52,5%-ы пар- 
 тиялардың бағдарламаларын қызықсыз деп са-
нау фактісі мемлекеттің экстракциялық сая - 
 сатын жүзеге асырудағы, саяси жүйенің ре-
сурстық мүмкіндіктерінің əлсіреуіндегі, билік 
партияларына сенімсіздіктегі жəне сəйкесінше 
саяси жүйенің тұрақтылығы тəуекелдерінің 
күшеюіндегі жаңылыстар туралы куəландырады.

Саяси жүйе тəуекелдерінің ерекшелігі тек 
биліктің барлық механизмдерін ғана емес, со-
нымен бірге əлеуметтік-саяси қатынастары, ре-
сурстарды бөлу, бірінші кезекте жеке меншікке 
қатынас механизмдерін қозғайтындығында. 2016 
жылдың наурызында ҚР үкіметінің Жарлығымен 
2016-2020 жылдарға арналған жекешелендірудің 
кешенді жоспарын жүзеге асырудың мақсаттық 
индикаторлары нақтыланды. Үкімет халықтық 
холдингтердің республикалық меншіктерінің 
ең ірі 65 компаниясынан тұратын мемлекеттік 
жəне мемлекеттік сыңайлы секторды жеке-
шелендірудің басым объектілерінің тізімін 
құрды [6].

2014-2016, 2016-2020 жылдарда əлемдік 
экономикалық дағдарыс пен теңгенің əлсіреуі 
жағдайында «екінші толқын» объектілерін бұ-
қа ралық жекешелендіру тəуекелді күшейтіп, 
отандық та, шетелдік те инвесторлар үшін тар-
тымды болып көрінбейді. Масштабты жеке - 
шелендіру экономикадағы мемлекеттік қа тыс-
тылықты қысқарту мақсатын көздейді, мем-
лекеттік меншік экономиканың, жеке бизнестің 
дамуын тежейді, мықты бақталастыққа жағдай 
жасамайды. Алайда, əлемдік тəжірибеде тұтастай 
жағымды тенденция ретінде қарастырылатын 
жекешелендіру заманауи Қазақстан реалиясын-
да олай көрінбейді.

Қазақстан шетелдік инвесторларды жеке-
шелендіруге қатысуға, ішкі нарыққа бағыт талған 
объектілерге қаражат салуға белсенді түрде 
шақырады, алайда саяси тəуекел мен одан да 
жоғары инвестицияланған капиталды қайтармау 

тəуекелі жағдайында ұсыныс онша тартым-
ды көрінбейді. Негізгі, ұлттық қызығушылық 
экономикалық жағдай тарапына күшті бетбұрыс 
берді.

Енді əлеуметтік-саяси жəне экономикалық 
тəуекелдер мен оның мүмкін болатын салдарын 
нақтырақ қарастырайық. 

Қазақстанның көрнекті ғалымдарының, ана-
литиктерінің, сарапшыларының, саясаттану-
шыларының, экономистерінің сөздері қаржылық 
тұрақтылықтың жүзеге асырылған саясатының 
жалғасы пайдасыз кəсіпорындардың банкрот-
қа ұшырауының өсуіне, құрылымдық жұмыс-
сыздықтың көбеюіне жəне түрлі халық тобы-
ның кірісін шектен тыс жіктеудің сақталуына 
алып келетін болады. ҚР ұлттық экономика 
Министрлігінің статистикасы Комитетке сілтеме 
бере отырып: «Қазақстанда жұмыссыздық 
деңгейі 2015 жылдың қазанында экономикалық 
белсенді халықтың 4,9%-ын құрады» деп ха-
барлайды ресми баспалар [7]. Қазақстанның 
заңдары бойынша, өзін-өзі жұмыспен қам-
тушылар жəне мезгілдік жұмыссыздық жөнінде 
айтпағанда, жеміс беріп тұрған ағашы немесе 
көкөніс өсіретін жеке меншік ауласы бар адам 
жұмыссыз болып саналмайды. Сəйкесінше, 
еңбек нарығындағы шынайы жағдай біздің 
еліміздің саяси тұрақтылығына қауіп алып 
келеді. «2016 жылы Қазақстан Республикасын-
да кедейшілік сипатын анықтау 1 кварталға ең 
төменгі күнкөріс деңгейінің 40%-ы көлемінде» 
деп айтылады ҚР денсаулық сақтау жəне 
əлеуметтік даму Министрінің 2015 жылғы 10 
желтоқсандағы № 953 Жарлығында» [7]. Егер 
2016 жылдың 1 қаңтарында ең төменгі өмір сүру 
деңгейі 22856 теңгені құраса, айлық кірісі 9124 
теңге болатын адам кедей болып саналмайды, 
бүгінде ол эквивалентті түрде күніне бір доллар-
дан аздықты құрайтын, айына 27 доллар болып 
есептеледі. Әлеуметтік лифттердің, түрлі аза-
маттар категориясы үшін құқықтық аймақтың 
болмауымен саяси тұрақтылық тəуекелі 
тереңдей түседі, сондықтан да кедейлер мен 
байлар арасындағы алшақтық күшейе береді. 
Қазақстандағы əлеуметтік кепілдіктер азамат-
тар үшін жағымды жағдай жасаудың құралы 
болып табылмайды, тек əр жыл сайын саяси 
тұрақтылық тəуекелін күшейте түсетін өмірді 
қолдаудың тəсілі болып саналады. 

Демократиялық дамудың жолына түскеніне 
көп болмаған Қазақстан Республикасы үшін түрлі 
сипаттармен араласқан президенттік республика 
жағдайында саяси тұрақтылық мүмкіндігін тал-
даудан өткізу өзекті. Мұнда екі сəтті ерекшелеп 

көрсетуге болады. Біріншісі, президент ылғи 
да демократиялық лигитимділікке үгіттейді. 
Екіншісі, оның басқаруының нақты белгіленген 
мерзімі. Президенттік басқару жүйесі мемле-
кет басшысына атқарушы билік басшысының 
қызметтерімен қатар президент міндетін береді. 
Әдетте, Президенттік басқару формасының 
артықшылықтарын басқарудың парламенттік 
формасының əлсіз тұстарымен қарама-қайшы 
қоя отырып, кепілдендірілген тұрақты атқарушы 
билікте қарастырады. Алайда, парламенттік 
жүйелер тұрақсыз болып көрінетін күшіне 
қарамастан, терең дағдарыстарға сирек түседі, 
парламенттік басқару жүйесінде кезекті бір 
билік дағдарыс көрінсе, президенттік жүйеде 
жалпыға бірдей режим дағдарысы қайта ту-
ындауы мүмкін. Президенттік жүйенің əлсіз 
тұсы болып үнемі өзгеріп отыратын жағдайға 
деген икемділіктің жоқтығы болып табылады. 
Бұл қатаңдық, көбінесе, өлім жағдайында не-
месе президенттің өз қызметтерін орындауға 
қабілетсіздігі жағдайында көрініс береді. Соңғы 
жағдайда мемлекет басшысының ауруын өзінің 
биліктегі мерзімі біткенше жасыруға деген 
ұмтылысы жатады. Мұны Ресейде Б.Ельцин 
кезінде, Францияда Ф. Миттеран мен АҚШ-та 
Р.Рейган билігі кезінде байқауға болады.

Президенттік билік жүйесінің осал жері 
заңнамалар идеологиялық жəне саяси балама-
ларды ығыстыратын, ұйымдасқан жəне тəртіпті 
партияларды ұсынған кезде демократиялық 
лигитимділікке үміткер бола алуында. Әсіресе, 
президенттің курсына қарама-қайшы келетін 
бағытты таңдауда. Екі тарап та халық дау-
ысы нəтижесінде нақты құрылған балама 
бағдарламалар арасындағы еркін бақталастық 
негізінде билік алғандықтан мұнда кикілжіңнен 
қашу мүмкін емес. Әлеуметтік жəне идео-
логиялық поляризация анық байқалатын ел-
дерде мұның барлығы атқарушы жəне заң 
шығарушы билік арасындағы шиеленіске алып 
келеді. Мұндай ой қорытындысы бір режимнен 
екінші бір режимге ауысу кезеңінде жəне билік 
консолидациясының қажеттілігі кезінде ерекше 
маңызды. Сол кезде президенттік құрылымның 
қатаң жағдайы парламентаризм ұсынған келісім 
перспективасына орын беруі мүмкін. 

Сонымен бірге, президенттік басқару фор-
масы жағдайында саяси тұрақтылықты қа лып - 
тастыру қиындығы тереңдейді жəне көп пар-
тиялы жүйе жағдайында игерілмейді. Салыс-
тырудың дұрыс болуына келесі жағдайлар əсер  
етеді. Егер постəлеуметтік əлемді шетте қалдыр-
са, онда президенттік жүйелерді, көбі несе, ла-

тынамерикалық жəне африкалық мемлекет - 
тер жиі таңдайды. Парламенттік жүйе Еуропа-
да жəне бұрынғы британдық колонияларда 
басымдыққа ие. Президент таңдау процесі қан ша-
лықты маңызды болмасын, таңдау біреу, ал же - 
ңіп шыққан адамның билік басында болу ке зеңі 
мүлдем басқа нəрсе. Мұнда көбі президент тұл - 
ғасына жəне оның саяси икеміне байланысты. 

Мемлекеттік қайраткерлер, саяси көш бас  - 
шылар, қоғамдастықтар үнемі саяси тұра қ-
тылықтың бар екендігін үнемі есте ұстаған 
дұрыс. Оны тудыратын факторларға билікті 
дербестендіруді, сонымен қатар оның сабақ-
тастығының қамсыздандырылуы күрделі лі гін 
жатқызуға болады. Билікті лигитим ді түрде жал-
ғастыру механимі мəселесі саяси тұрақ тылықты 
негізгі тəуекелдерінің бірі болып табылады. 

Әлеуметтік-саяси дағдарыстың ең қауіпті 
салдары болып, Қырғызстанда болып өткен, 
қазір Украинада болып жатқан азаматтық соғыс 
есептеледі. Қоғамның ішкі тұрақтылығын саяси  
құралдар көмегімен қалыпқа келтіре алмауы 
азаматтық соғысқа алып келуі мүмкін. Басты 
субъектілердің қарсы тұру типіне байланыс-
ты мұндай соғыстар ұлттық, діни жəне əлеу - 
меттік топтық сипат алады. Қоғамдық қайшы-
лық тарды басқарудың мұндай формасы ұзақ 
жəне қан төгісті болады. Оның мүмкін бола-
тын нəтижелерінің бірі – жүйенің толықтай 
құл дырауы. Жүйені сақтап қалған жағдайда да 
мұндай жеңіс бар қайшылықтарды толық жоя  
алмайды. Күшпен беткі жағын ығыстырып шы - 
ғар ғанмен де, олар жағдай өзгергенде қайта 
белсендендірілу үшін қоғамның түбінде сақта-
лады. Биліктің өз еркімен кетуі жəне оппози-
цияны белсендендірудің бейбіт формасы саяси 
көшбасшылардың кезекті ауысуына алып келеді. 
Осылайша, саяси режим тұрақты болып қалуы, 
саяси идеялар, саясатты жүзеге асыру құрылымы 
мен тəсілдері өзгеріссіз қалады. Айқын көрінетін 
саяси тұрақтылық тікелей қауіппен жəне саяси  
режим дағдарысымен байланысты. Оның саяса - 
тының шиеленістері легитимді режимнің құлды-
рауымен үйлеседі. Саяси жəне əлеуметтік-
экономикалық өмір реформаларын жүзеге асы  - 
ратын өтпелі саяси режимдер əлдеқайда тұрақ - 
сыз болып келеді. Сондықтан да, жүйенің тұ-
тастай жоғары нақтылығын сақтаудың қажетті 
факторы болып оның саяси тұрақтылықты да-
мы тудағы тенденцияларының жəне заңды лық-
тарының бейімділігі мен ғылыми негізін анықтау 
саналады.

Тұтастай алғанда, батыстық ғалымдар қа-
лып тастырған тəуекел жəне тұрақтылық мəсе-

Мемлекеттің саяси тұрақтылығы бекемді дамуының белгісі ретінде

лелерінің əдістемелік талдану жағдайы заманауи 
мемлекеттің тұрақтылық саясатының негіздерін 
түсінуде принциптік мəнге ие.

Әлемдік саяси сахнада Қазақстан Респуб-
ликасы көптеген факторлар бойынша тұрақты 
даму үстіндегі мемлекеттердің бірі. Тұрақты 
дамуда экономикалық өсімдерімен қатар ішкі 
саяси тұрақтылық жəне де əлемдік саясатқа 
ықпалын арттыратын, ұлттық мүддені қорғай 
алатын, ұлттық мүддені тиімді жүзеге асыратын 
мемлекет қана тең құқылы егеменді мемлекет 
бола алады. Тұрақты даму қазіргі əлемде негізгі 
құндылық. Оның алғы шарты қатерлі ішкі саяси 
жүйенің тұрақсыздық туғызатын факторларын, 
қарсылықтар мен жанжалдардың алдын алу. 
Тұрақсыздықты болдырмаудың бірден бір жолы 
қауіптер мен тəуекелдерді дер кезінде анықтау. 
Ел дамуына əсер ететін қатерлер, тұрақты даму 

факторлары, тұрақсыздандырғыш факторлар, 
тəуекелдер сынды факторлар зерттеліп, олардың 
көлемі, күші, даму траекториясы айқындалуы 
тұрақты даму концепциясының жүзеге асуының 
алғы шарты жəне негізі болып табылады. Алай-
да, батыстық саяси ғылымда жалпы əмбебап 
теориялық талаптар қатарының бар екендігіне 
қарамастан, олар заманауи Қазақстанның сая-
си жəне əлеуметтік жағдайының ерекшелігіне, 
ұлттық қызығушылықтарына жəне мемлекеттің 
саяси тұрақтылығындағы ерекше тəуекелдерге 
«тойтарыс бере де жəне шеше де алмайды». 
Саяси жүйенің қауіп-тəуекелдері ретінде біз 
тек сыртқы ғана емес, сонымен бірге елімізде 
болып жатқан ішкі процестерді де түсінеміз. 
Сондықтан да Қазақстанда саяси ғылымдардың 
дамуы қоғамдағы өзгерістерге сай өзіндік саяси 
теориялардың негізінде жүруі тиіс. 

